
Nykkons
rakkrepa
fonn ca

Kuttit palla di nykkos rakkrepa fonn 6

monnter

* Di nykko kammar butt te uppticka palla puen!
Dikka palla va nykkon dikkar pre & penna lavet
pre dova. Upptick sass spannande kovver kettanes,
tikknot kai barot.

® Redan nu rakklar di nykko mé diro ninna miner,
ljud a rorelser. Pallan kutti tchiro avar nykkon te
farra-an te jollra 4 penna lav kai da-da a ta-ta.

e Dinykko farrar sa smatt an te hajja lav kai dikka,
mamma a pappa.

® Di nykko kammlar te rakkla me diro & te spekkra
tittut 4 pallan-ja enkla rorelser mé jakkarna kai
Imse vimse spindel 4 Baka baka liten kaka.

Rakkra palla sassarott

Rakkra mé di nykko palla sassare kovver kai sker

a kai nykkon dikkar pre. Rakkra palla kaben, isar,
kovver ni dikkar pre 4 va nykkon kerar. Schunna
horrta to nykkon, tchakke nykkon volltrar te rakkla
vidder-an. M4 dosta tchiro te ja!

Variera ale om

Upprepa va nykkon pennar, gissa va ja/ji pennar 4
penna dova lav horrta. Biddra to dess att nykkon
svarar mé rakkrepa eller rorelser glan du jar an. Nyk-
kon sikkrar sé redan nu te rakkla & te hajja te koppla
kettanes lav a kovver.

Kulturrddet kammar uppdrag fonn regeringen te frémja drabbrepa a te
stimulera utveckling te rakkla forr nykkosar. Bokstart aschar je nationell
satsning kai keras vri mot foraldrar & vuxna trujjall nykkosar.

KULTURRADET

Spekkra a gija mé rakkrepat

Gija, rimma a spekkra mé gijepan. Bruka gustrena
4 tdr, pip & brumma a kera perrjepa! Pre diro bibli-
otek lattchar du drabbelinjer, gijepan 4 baschrepa te
linndra.

Rakkra a drabbra kettanes.

Kanna nykkon motte pallan-ja dire jakker 4 kaj-to du
pekar aschar je pekbok tchommet span-nande. Peka
4 pukka palla karrtlijerna da’dri. Dikka nog palla va
som aschar intressant forr nykkon. Fonn borjan asch-
ar intresset tchi langvarigt, avvar palla tchiron avar
nykkons hajjepa fedder.

Rakkra pre di jegno rakkrepa

Rakkla, gija a drabbra pre di jegno rakkrepa. Butt
fonn puans nykkoar jiddrar dre miljoer kaj butten
rakkrepan rakklas. D6 aschar blott to fordel forr
nykkoar te sikkra butter dn jekk rakkrepa tella upp-
vaxten.

e Drabbra butter palla Bokstart akajj:
www.bokstart.se

e Hunkar du nervalo forr di nykkos utveckling
mé rakkrepat - rakkra mé vardcentralen. Du
motte ninna rakkra mé forskolans personal
palla dova.

Bokstart

1 berscht

Kutti palla di nykkos rakkrepa fonn ca

1berscht

e Nykkon rakklar ninna gester 4 ljud.

® De glandune laven aschar palla kovver akajj a
nu, kai boll, nalle & dikka.

¢ Di nykko hajjar butter lav 4n ja/ji motte sikkra &
kammar bruk forr hasstrepa fonn diro te tolka a
kommentera.

Pallan-ja nykkons intresse

Du motte bruka sassarott kai dikkas forr te ut-
veckla nykkons rakkrepa. Penna lavet pre dova kai
nykkon dikkar pre just nu. Kanna nykkon pennar
dojj, & pekar pre je sterrna motte du svara: Ehe,
dova hunkar je sterrna. Hunkar sterrnan schuk-
ker? Dennkra pre 4 tchi siggra dé — biddra forr
nykkon te svara.

Hunka uppmaérksam a schunna

Kanna du kammar full uppmarksamhet & schun-
nar to nykkon, kannslar jd/ji att du hajjar budska-
pet kai viktigt. Oavsett om nykkon rakklar, pekar
eller kerar vavert forr te le diro te hajja. Fonn dire
svarepan sikkrar sé nykkon te turas om te rakkla.

Spekkra mé rakkrepat
Rimma, penna ramser a gija. Bruka gustrena, tar-
na, pip 4 brumma & kera dé to!

Kulturrddet kammar uppdrag fonn regeringen te frémja drabbrepa a te
stimulera utveckling te rakkla forr nykkosar. Bokstart aschar je nationell
satsning kai keras vri mot foraldrar & vuxna trujjall nykkosar.

KULTURRADET

Kera pre pukkepan a pukka dolla

Pukka va nykkons nalle kerar eller kaj-to bussen
tradrar da’vri. Rakkra palla karrtlijer pre narrtan
4 malan. Nykkon motte schunna nevoa lav butten
vollter & dre vavera sammanhang.

Drabbra enkla drabbeliner mé karrtlijer
Nu jar de latcho te bruka drabbelinjer mé karrtlijer.
Farra-an te dikka pre karrtlijerna kettanes. Peka

a penna lavet pre kovvan kai sikkras pre karrtlit
kettanes. Fonn erst hunkar dé lokker for dé te
pukka pukkepana soles, avvar palla kutti tchiro
motte nykkon schunna to a pallan-ja drab-belinas
text. Pre biblioteket ler du tips to drabbe-linjer te
linndra.

Rakkra di romani rakkrepa

Rakkra, gija & drabbra pre romani. Butt nykkoar
pre puan vaxer pre a rakklar butter dn jekk rakkre-
pa. Dova hunkar je baro fordel.

Le te jana butter

e Drabbra butter palla Bokstart akajj:
www.bokstart.se

e Hunkar du nervalo forr di nykkos utveckling
mé rakkrepat - rakkra mé vardcentralen. Du
motte ninna rakkra mé forskolans personal
palla dova.

Bokstart

Kutti palla di nykkos rakkrepa fonn ca

18 monnter

e Nykkoar dre kavva purepa hajjar ofta trujjall
200 lav.

e Nykkon brukar soles tchommena lav, av-var
laven motte betyda butten vavera kov-ver.

e Kommena nykkoar kerar kettanes lav & pennar
kovver kai mamma bil eller vovve dar.

Rakkra butt sinnsimasskar

Rakkra palla va ni kerar dre vavera situationer.
Penna forr nykkon va som sker 4 kera lav pre’t.
Schunna noga to va nykkon dennkrar. Dela nyk-
kon dosta tchiro.

Bekriifta a utveckla nykkons rakkrepa
Kanna du brukar nykkons jegno lav 4 kerar to
nevoa sa hillprar du nykkon te utveckla siro rak-
krepa. Om nykkon pennar “namnam”, motte du
penna: Ehe, kavva hunkar kaben 4 nu ska menn
ka. Att nykoar pennar tatt istedes forr katt hon-kar
tchi ovanligt forr kavva purepa. Ratta tchi nykkon
utan penna istedes lavet horrta, sa ja/ji schunnar
hur dova pennas horrta.

Bojja nykkons dennkrepan palla puan
Dé hunkar lokker forr nykkon te sikkra nevoa kov-
ver kanna du bojjar savot jd/ji redan janar. Dikkar’i
je karrtli fonn je par hoffser motte du peka pre

Kulturrddet kammar uppdrag fonn regeringen te frémja drabbrepa a te
stimulera utveckling te rakkla forr nykkosar. Bokstart aschar je nationell
satsning kai keras vri mot féraldrar & vuxna trujjall nykkosar.

KULTURRADET

nykkons hoffser & penna: Du kammar ninna hoffser
kai nykkon dre drabbelinan.

Rakkra a drabbra kettanes

Je latcho hasstrepa aschar drabbelinjer kai motte
drabbras 4 rakkras pallan kettanes. Puttcha nyk-
kon palla hiandelser dre drabbelinan . Va pattchar
du...? Repprar du...?

Rakkra di romani rakkrepa

Rakkra, gija 4 drabbra pre romani. Butter nykkoar
pre puan vaxer pre a rakklar butter an jekk rakkre-
pa. Dova hunkar je baro fordel.

Le te jana butter

e Drabbra butter palla Bokstart akajj:
www.bokstart.se

e Hunkar du nervalo forr di nykkos utveckling
mé rakkrepat - rakkra mé vardcentralen. Du
motte ninna rakkra mé forskolans personal
palla dova.

Bokstart

3 berscht

Kutti palla di nykkos rakkrepa fonn 3 berscht

e Butt nykkoar hajjar nu butten sellars lav. Jonn
motte ninna kera kettanes lav to meningar a farrar
nu an te rakkla horrta.

e Nykkon puttchar butten puttchepan a hajjar tchak-
kes lav keras kettanes.

e Dinykko farrar nu an te rakkla palla va ja/ji dikkat
a dennkrar pre te schunna to dire pukkepan.

Lattcha bokstaver a lav

Dre purepan forr forskolan hunkar butten nykkoar
nys’kerija palla bokstaver & lav. Drabbra & sikkra
skyltar 4 forpackningar kanna di nykkon hunkar
intresserad. Lattcha ninna pattrijar & symboler trujjall
domenne 4 rakkla palla dollengres betydelse.

Sikkra nevoa lav

Bruka girna nevoa lav forr kovver kai sker & dova kai
dikkas trujjall domenne. Sikkra nykkon nevo lav, kai
ja/ji tchi hajjar: Je siro aschar je baro pani, kai je vat-
tenpol — blott bareder. Eller: kanna vi jar to stranna,
nanndar vi andri sirons pani.

Rakkla

Rakkra pallan va som skett tellan divesen. Rak-kra
palla va nykkon kerat dre forskolan a le nykkon te
soles penna butter palla dova.

Butten nykkoar fonn trinn berscht janar tchi te
penna laven horrta, kai vuxna. Kanna nykkon pennar
je lav bangnott, penna lavet horrta — tchakke pennar
nykkon sa smaningom ninna lavet horrta.

Kulturrddet kammar uppdrag fonn regeringen te frémja drabbrepa a te
stimulera utveckling te rakkla forr nykkosar. Bokstart aschar je nationell
satsning kai keras vri mot foraldrar & vuxna trujjall nykkosar.

KULTURRADET

Drabbra kettanes

Le forr vana te drabbra je bitta svakko dives. Butten
nykkoar kammar je favorit-drabbelina kai ja/ji kam-
mlar te drabbra pali, butten vollter. Drabbelinjer mé
karrtlijer motte nu kamma je kutti pareder pukkepan.
Avvar vidder nokk aschar dova rakkrepa 4 drabbrepa
kettanes.

Le nykkon te rakkla pallan drabbelinas handling a
le’n te puttcha puttchepan palla dova. Kanna nykkon
puttchar tchommet, hattcha pre, schunna & dennkra
kettanes.

Reppra att tellan spekkrepa sikkrar sé nykkon
feddeder. Sa spekkra, drabbra, gija 4 pukka pukke-
pan kettanes. Rim, ramsor a gijepan delar loschepa.
Te drabbra aschar dé feddedera drommen te sikkra
nevoa lav!

Rakkra di romani rakkrepa

Rakkra, gija & drabbra pre romani. Butten nykkoar
pre puan vixer pre d rakklar butter dn jekk rakkrepa.
Dova hunkar je baro fordel.

Le te jana butter

e Drabbra butter palla Bokstart akajj:
www.bokstart.se

e Hunkar du nervalo forr di nykkos utveckling
mé rakkrepat - rakkra mé vardcentralen. Du
motte ninna rakkra mé forskolans personal
palla dova.

Bokstart



